
На основу чл. 112. и 121. Закона о заштити и 

спашавању људи и материјалних добара од природних и 
других несрећа ("Службене новине Федерације БиХ", бр. 
39/03, 22/06 и 43/10), в.д. директора Федералне управе 
цивилне заштите доноси 

ПРАВИЛНИК 
О ИЗМЈЕНАМА И ДОПУНАМА ПРАВИЛНИКА О 

НАЧИНУ РАДА И ФУНКЦИОНИСАЊА ШТАБОВА И 
ПОВЈЕРЕНИКА ЦИВИЛНЕ ЗАШТИТЕ 

Члан 1. 
У Правилнику о начину рада и функционисања 

штабова и повјереника цивилне заштите ("Службене новине 
Федерације БиХ" бр. 77/06 и 5/07), у члану 60. став 6. ријечи: 
"ст. 1. и 3." замјењују се ријечима: "става 1." 

Иза става 6. додаје се нови став 7. који гласи: 
"Висина накнаде за Федерални штаб цивилне заштите 

одређује се у висини до 20%, а висина накнаде за 
кантоналне, општинске штабове ЦЗ, као и штабове ЦЗ који 
се оснивају у правним лицима и мјесним заједницама 
одређује се у висини до 15% од просјечне нето плате 
остварене у Федерацији у претходном мјесецу, према 
саопштењу Федералног завода за статистику". 

Члан 2. 
Овај правилник ступа на снагу осмог дана од дана 

објављивања у "Службеним новинама Федерације БиХ". 

Na osnovu čl. 112. i 121. Zakona o zaštiti i spašavanju ljudi 

i materijalnih dobara od prirodnih i drugih nesreća ("Službene 
novine Federacije BiH", br. 39/03, 22/06 i 43/10), v.d. direktora 
Federalne uprave civilne zaštite donosi 

PRAVILNIK 
O IZMJENAMA I DOPUNAMA PRAVILNIKA O NAČINU 

RADA I FUNKCIONIRANJA ŠTABOVA I 
POVJERENIKA CIVILNE ZAŠTITE 

Član 1. 
U Pravilniku o načinu rada i funkcioniranja štabova i 

povjerenika civilne zaštite ("Službene novine Federacije BiH" br. 
77/06 i 5/07), u članu 60. stav 6. riječi: "st. 1. i 3." zamjenjuju se 
riječima: "stava 1." 

Iza stava 6. dodaje se novi stav 7. koji glasi: 
"Visina naknade za Federalni štab civilne zaštite određuje 

se u visini do 20%, a visina naknade za kantonalne, općinske 
štabove CZ, kao i štabove CZ koji se osnivaju u pravnim licima i 
mjesnim zajednicama određuje se u visini do 15% od prosječne 
neto plaće ostvarene u Federaciji u prethodnom mjesecu, prema 
saopćenju Federalnog zavoda za statistiku". 

Član 2. 
Ovaj pravilnik stupa na snagu osmog dana od dana 

objavljivanja u "Službenim novinama Federacije BiH". 

VRHOVNI SUD FEDERACIJE BOSNE I 
HERCEGOVINE 

920 
Na temelju članka 2 i članka 13 stavak 1. Zakona o 

Sudbenoj policiji ("Službene novine Federacije BiH", br. 19/96 i 
37/04), predsjednik Vrhovnog suda Federacije Bosne i 
Hercegovine (u daljnjem tekstu: predsjednik Vrhovnog suda), 
donosi 

PRAVILNIK 
O NAČINU VRŠENJA POSLOVA I RUKOVOĐENJU U 

SUDBENOJ POLICIJI FEDERACIJE BOSNE I 
HERCEGOVINE 

I. OPĆE ODREDBE 

Članak 1. 
(Predmet pravilnika) 

Pravilnikom o načinu vršenja poslova i rukovođenja u 
Sudbenoj policiji Federacije Bosne i Hercegovine (u daljnjem 
tekstu: Sudbena policija) utvrđuje se način vršenja poslova, 
postupanja i rukovođenja službenika Sudbene policije (u 
daljnjem tekstu: službenik Sudbene policije) i primjene ovlasti 
propisanih Zakonom o Sudbenoj policiji i zakonima o pravilima 
postupka. 

Članak 2. 
(Značenje izraza) 

(1) "Pravosudne institucije" u smislu ovog pravilnika su sudovi 
i tužiteljstva u Federaciji Bosne i Hercegovine (u daljnjem 
tekstu: Federacija BiH). 

(2) "Nositelj pravosudne funkcije" u smislu ovog pravilnika je 
sudac i tužitelj u pravosudnim institucijama u Federaciji 
BiH. 

(3) "Zaposlenik pravosudne institucije" je osoba zaposlena u 
pravosudnim institucijama u Federaciji BiH. 

(4) "Službenik Sudbene policije" je pripadnik Sudbene policije 
Federacije BiH koji je ovlašten izvršavati poslove i 
primjenjivati ovlasti propisane Zakonom o Sudbenoj 
policiji, zakonima o pravilima postupka i Pravilima koje 
donosi predsjednik Vrhovnog suda. 

(5) "Osumnjičena osoba" je osoba za koju postoji osnovana 
sumnja da je počinila kazneno djelo. 

(6) "Optužena osoba" je osoba protiv koje je jedna ili više 
točaka optužnice potvrđena. 

(7) "Osuđena osoba" je osoba za koju je pravomoćnom 
odlukom utvrđeno da je kazneno odgovorna za određeno 
kazneno djelo. 

(8) "Svjedok" je osoba određena od strane nadležnog suda, a 
koja je u posjedu obavijesti od važnosti za kazneni postupak 
i o kojima je dala ili je u mogućnosti dati iskaz. 

(9) "Zaštićeni svjedok, svjedok pod prijetnjom i ugroženi 
svjedok" je onaj svjedok za kojeg su mjere i način 
saslušanja određeni sukladno odredbama Zakona o zaštiti 
svjedoka pod prijetnjom i ugroženih svjedoka. 

(10) "Fizička zaštita" podrazumijeva neposrednu prisutnost 
službenika Sudbene policije čiji zadatak je osiguranje 
određenog objekta, mjesta ili osoba od napada, uništenja, 
oštećenja, krađe i drugih oblika protupravnog ili štetnog 
djelovanja. 

(11) "Tehnička zaštita" podrazumijeva skup radnji kojima se 
neposredno ili posredno štite osobe ili objekti, a provodi se 
tehničkim sredstvima i napravama te sustavima tehničke 
zaštite čija je osnovna namjena sprečavanje, otkrivanje i 
dokumentiranje protupravnih radnji usmjerenih prema 
štićenim osobama ili objektima. 


